
Parketarrak egitasmoa berriro martxan jarriko da urrian
familien artean euskara sustatzeko

2026.10.02- Andoaingo Udalak berriro jarriko du martxan urrian Parketarrak
egitasmoa, familietan eta haur-guneetan euskararen erabilera sustatzeko
helburuarekin. EKimena herriko jolasguneetara eramango da, haurrek eta familiek
euskaraz gozatzeko, harremanak sendotzeko eta hizkuntza ohiturak indartzeko
aukera izan dezaten. Egitasmoak hiru helburu nagusi ditu:

e Familiei eta haurrei euskaraz jolasteko baliabideak eskaintzea.
e Familiak eta haurrak euskararen inguruan biltzeko guneak sortzea.
e Auzoetako eta herriko jolasguneetan euskararen presentzia areagotzea.

Horretarako, Hezten enpresako dinamizatzaileen laguntzarekin, urriaren 6tik 28ra
bitartean egingo dira saioak Goikoplazan eta Zumea plazan. Astearteetan
Goikoplazan izango dira, eta asteazkenetan, berriz, Zumea plazan.

e Goikoplazan: Urriak 6, 13, 20 eta 27
e Zumea plazan: Urriak 7, 14, 21 eta 28

Bi programa adinaren arabera

Zabu Zibu programa 3 eta 5 urte bitarteko haurrak dituzten familiei zuzenduta dago,
eta 17:15etik 18:15era egingo da. Saio hauetan ezinbestekoa da haurrak heldu
batekin joatea, jardueren helburua baita familiei euskaraz jolasteko eta aritzeko
tresnak eskaintzea.

Txirrintxon programa, berriz, 6 eta 9 urte bitarteko haurrei zuzenduta dago, eta
18:15etik 19:15era izango da. Adin tarte horretako haurrek euskarazko jolas eta
dinamika gidatuetan parte hartuko dute.

Parte hartzea, erraza
Parketarrak egitasmoan parte hartu nahi duten familiek ez dute aurretik izena eman

beharrik izango. Udalak gogorarazi du nahikoa dela dagokion egunean eta orduan
saioetara bertaratzea.

Egitasmo honen bidez, Andoaingo Udalak euskararen erabilera aisialdian sustatzen
jarraitu nahi du, haurrek eta familiek hizkuntza modu naturalean, ludikoan eta
parte-hartzailean bizitzeko espazioak sortuz.

